
Iqtisodiyot (tarmogqlar va sohalar bo‘yicha) yo‘nalish
4-bosqich talabasi

Annotatsiya. Maqolada O‘zbekiston iqtisodiyotining asosiy ko‘rsatkichlari tahlil gilinib, unda xususiy sektorning
o‘rni va ahamiyati yoritilgan. 2023-2024 yillar milliy statistika qo‘mitasi ma’lumotlari asosida YaIM tarkibi,
xizmatlar, sanoat va qishloq xo‘jaligi tarmogqlaridagi o‘zgarishlar ko‘rsatib berilgan. Xususiy sektorning yalpi ichki
mahsulot, bandlik va tashqi savdodagi ulushi, korxonalar soni hamda soliqqga oid islohotlar o‘rganilgan.

Shuningdek, xorijiy davlatlar tajribasi, jumladan, xususiy sektorda soliq yengilliklari, kredit imtiyozlari,
innovatsiyalarni qo‘llab-quvvatlash va ta’lim tizimi bilan integratsiya tajribalari tahlil qilingan.

Kalit so‘zlar: O‘zbekiston iqtisodiyoti, xususiy sektor, yalpi ichki mahsulot, kichik biznes, eksport, bandlik, xorijiy
tajriba, yashirin iqtisodiyot, soligqa tortish, islohotlar.

DOI: https://doi.org/10.47390/SPR1342V5110Y2025N19

Kirish. O‘zbekiston iqtisodiyotida xususiy sektorning o‘rni tobora ortib borayotganligi
mamlakatning bozor mexanizmlariga asoslangan barqaror rivojlanish modelini
shakllantirishda muhim ahamiyat kasb etadi. Xususiy tadbirkorlik nafaqat iqtisodiy o‘sishning
asosiy drayveri, balki yangi ish o‘rinlari yaratish, investitsiyalarni jalb etish, resurslardan
samarali foydalanish va aholi turmush darajasini oshirishda ham muhim omil hisoblanadi.
Davlat tomonidan olib borilayotgan iqtisodiy islohotlar natijasida mulkchilik shakllarining
diversifikatsiyasi ta’'minlanib, kichik biznes va xususiy tadbirkorlikni qo‘llab-quvvatlash
siyosati kuchaytirilmoqda.

So‘nggi yillarda iqtisodiyotning turli tarmoqlarida xususiy sektor ulushi izchil oshib
bormoqda. Biroq, mavjud imkoniyatlarga qaramasdan, xususiy sektor rivojiga ta’sir etuvchi
institutsional va tashkiliy to‘siglar hamon saqlanib qolmoqda. Shu sababli mazkur sohaga oid
ilmiy izlanishlar xususiy sektorni rivojlantirish istigbollarini aniglash, mavjud muammolarni
bartaraf etish mexanizmlarini ishlab chiqish hamda samarali iqtisodiy siyosat choralarini taklif
etishda dolzarb hisoblanadi. Tadbirkorlik muhitini yaxshilash va xususiy sektorni rivojlantirish
orqgali barqaror iqtisodiy o‘sish uchun shart-sharoitlar yaratish borasidagi navbatdagi
islohotlar to‘g'risida O‘zbekiston Respublikasi Prezidentining farmoni imzolandi. Unga ko‘ra
2022-2026-yillarga mo‘ljallangan Yangi O‘zbekistonning taraqqiyot strategiyasini amalga
oshirish, shuningdek, inklyuziv va barqaror iqtisodiy o‘sishga erishish orqali kambag‘allikni
ikki barobarga qisqartirish, iqtisodiyotda raqobatni ta'minlash, tadbirkorlik subyektlariga teng
sharoitlar yaratish, bozor munosabatlariga to‘laqonli o'tishni jadallashtirish, milliy
igtisodiyotning raqobatbardoshligini oshirish, xususiy investitsiyalar hajmini keskin oshirish
hamda biznes doiralarning ishonchini yanada mustahkamlash masalalari keltirib o‘tilgan.[1]

Adabiyotlar tahlili va metodologiya. Mazkur masala bo‘yicha xalqaro va mahalliy
tadqgiqotchilar tomonidan keng ko‘lamli ilmiy ishlar amalga oshirilgan. Jumladan,
J. Schumpeterning innovatsion faoliyat nazariyasi va D. Northning institutsional rivojlanish
konsepsiyalari xususiy sektorni iqtisodiyotdagi o‘rnini aniqlashda nazariy asos bo‘lib xizmat
giladi. Shuningdek, Jahon banki, Xalgaro valyuta jamg‘armasi va BMT Taraqqiyot dasturi
hisobotlarida xususiy sektorni qo‘llab-quvvatlashning makroiqtisodiy barqgarorlik va ijtimoiy
farovonlikka ijobiy ta’siri alohida ta’kidlangan.

O‘zbekiston olimlaridan A. Vahobov, B. Xodiev, Sh. S. Xoliqulovlarning ilmiy
izlanishlarida mamlakat iqtisodiyotida xususiy sektor rivojining huquqiy, institutsional va
iqtisodiy jihatlari keng yoritilgan. Tadqiqotlarda xususiy mulkni himoya qilish, tadbirkorlik
subyektlari uchun qulay biznes muhitini yaratish va davlat-xususiy sheriklik mexanizmlarini
takomillashtirish masalalari asosiy e’tibor markazida bo‘lgan.

Ushbu maqolada ilmiy izlanishning metodologik asosi sifatida tizimli yondashuv,
qiyosiy tahlil, statistik ma’lumotlarni qayta ishlash va iqtisodiy modellashtirish usullaridan
foydalanildi. Tizimli yondashuv xususiy sektor faoliyatini iqtisodiyotning boshqa tarkibiy
gismlari bilan o‘zaro aloqadorlikda o‘rganishga xizmat qiladi. Shuningdek, iqtisodiy

modellashtirish orqali xususiy sektorni rivojlantirishning istigbolli yo‘nalishlari prognoz
qilindi.

Tahlil va natijalar. Respublikamizda iqtisodiy o’sish tarkibiy islohotlarni izchil davom
ettirilishi, shuningdek, fiskal va monetar siyosatning o’zaro muvozanatli yuritilishi orqali
makroiqtisodiy barqarorlikni ta’minlanishi hisobiga erishilmoqda. Prognozlarga ko’ra
2023-2024-yillarda O’zbekiston iqtisodiyoti 5,6-5,8 foiz doirasida, 2025-2026-yillarda mos
ravishda 6,2 va 6,4 foizgacha o’sishi kutilmoqgda. Bunda, 2030-yilga borib aholi jon boshiga
to‘g'ri keladigan yalpi ichki mahsulotni 4 ming AQSh dollarga yetkazish bo‘yicha belgilangan
magqsadidan kelib chiqgib prognoz qilingan. Buning uchun keyingi yillarda dunyoda
kuzatilayotgan iqtisodiy va siyosiy noaniqliklar garamasdan O’zbekistonning barqaror o’sishini
ta’'minlash magsadida (Qaror, 2020):

-inson kapitalini rivojlantirish;

-energiya resurslari bozorini isloh qilish;

-korxonalarni xususiylashtirish va transformatsiya qilishni jadallashtirish;

-tabiiy resurslardan, xususiy suv resurslardan oqilona foydalanish yuzasidan chora-
tadbirlarni amalga oshirish;

-ijtimoiy va ishlab chiqarish infratuzilmasini rivojlantirishda davlat xususiy sherikligi
asosidagi loyihalardan foydalanishni kengaytirish choralari ko‘zda tutilmoqda. [ 2]

O‘zbekiston Respublikasi Markaziy Osiyoda joylashgan ikki karra quruqlikka chiga
olmaydigan davlat sifatida o‘ziga xos geografik joylashuvga ega. Bu geografik joylashuv mazkur
davlatning geoiqtisodiy muammo desa bo‘ladi. Biroq, O‘zbekiston rivojlanayotgan davlatlar
qatoriga kiradi, va uning iqtisodiyot yildan yil o‘sish tendensiyasiga egadir. Buni mahalliy
statistika manbalari tasdiqlaydi:

1016 AL 106,0 106,3 106,52

2020 2021 2022 2023 2024

Yillar
YAIM hajmi, mird som —(O)— YAIM o‘sish sur’atlari, o‘tgan yilga nisbatan % da

Rasm 1. O‘zbekiston Yalmi ichki mahsulot hajmi dinamikasi (2020-2024 yillar)[3]

2024-yilda YaIM 1,45 kvatrillion so‘mni tashkil etgan (bu dollarda o‘sha vaqtga nisbatan
112,7 milliard dollarni tashkil etgan). Mazkur inforgrafikada (Rasm 1) O‘bekiston
mamlakatining YalM hajmi o‘sib borayotganini ko‘rish mumkin. Ushbu rasmdan ko‘rinib
turibdiki xizmatlar sohasining ulushi 2024-yilda 47,4 foizni tashkil etgan bo‘lsa, 2023-yilda esa
bu ko‘rsatkich 46,2 foizni tashkil etgan. Sanoat ulushi (ishlab chiqarish): 2023-yilda 25,3 foiz
bo‘lib, 2024-yilda esa bu ko‘rsatkich 26,4 foizni tashkil etgan.

Qishlog, o‘rmon hamda baliq xo‘jaligi hissasi 2023-yilda 21,2 foiz bo‘lgan bo‘lsa,
2024-yilda 19,2 foizni tashkil etdi. Qurilish sohasining ulushi 2023-yilda 7,3 foizni, 2024-yilda

esa 7,0 foizni tashkil etdi. 2023-yilning 1-iyuniga kelib ishlayotgan korxona hamda tashkilotlar
soni 480 415 taga yetdi. Fermer hamda dehqon xo‘jaliklari bu ragamga kiritilmagan.

0O‘zbekiston iqgtisodiyoti o‘sishida xususiy sektor qanday ahamiyatli. 2023-yil yakuni
bo‘yicha kichik tadbirkorlik (biznes)ning respublika yalpi ichki mahsulotidagi ulushi 51,2 foizni
tashkil etdi [4]. 2023-yilda kichik biznes va xususiy tadbirkorlikning eksportdagi ulushi
29,5 foizga yetdi. Mazkur ma’lumotlar shuni ko‘rsatadiki, xususiy sektorning mamlakat
igtisodiyotida juda ahamiyatli o'rin tutadi [5].

1-fevral 2024-yil holatiga ko‘ra ro‘yxatdan o‘tgan xususiy korxonalar soni to‘g‘risidagi
press-reliz bo‘yicha 102 180 ta xususiy korxona mavjud. Mazkur ko‘rsatkich o‘tgan yillarda
quyidagicha bo‘lgan: 2020-yilda - 91 282 ta, 2021-yilda - 99 066 ta, 2022-yilda - 96 026 ta,
2023-yilda - 101 042 ta, 2024-yilda - 102 180 tani tashkil etgan [6].

“O‘zbekiston - 2030” rivojlanish strategiyasida xususiy sektorni davlat iqtisodiyotiga
ulushini ko‘paytirish, shu bilan umumiy rivojlanishga erishish ko‘zlangan. Misol uchun,
2023-yilda xususiy sektorning mamlakat eksportidagi ulushi 29,5 foizligi aytilgan bo‘lsa, bu
ko‘rsatkich 2030-yilga kelib 60 foizga ko‘tarish maqgsad qilingan. Undan tashqari, tadbirkorlik
subyektlari soni ko‘paytirish va shuni amalga oshirish uchun tadbirkorlik faoliyating hukumat
organlari bilan munosabatini yengillashtirish, soliq to‘lash mexanizmlarini osonlashtirish
hamda tadbirkorlar uchun ro‘yxatdan o‘tish tizimini yengillashtirish chora tadbirlari belgilab
go‘yilgan. Bu amalda o‘z natijasini ko‘rsatgan: O‘zbekistonda 2017-yildan boshlab biznesni
ro‘yxatdan o‘tkazish soddalashtirilgan, va buning natijasida ro‘yxatga olingan tadbirkorlik
subyektlari soni 2017-yildagi 229,6 mingtadan 2022-yilda 555,9 mingtaga yetdi yoki
2,4 barobarga oshgan [7]. Bundan tashqari, 2017-yilda yuridik shaxslarning mol-mulk solig'i
stavkasi 5 foizni tashkil etgan bo‘lsa, 2022-yilga kelib u 1,5 foizga tushirildi. 2017-yilda
respublikada 13 turdagi soliglar mavjud bo‘lib, hozirgi kunga kelib ularning soni 9 taga
kamaytirilgan. 2017-yildan 2022-yilgacha bo‘lgan davrda soliq tekshiruvlarining 10 turi
qisqartirildi, ya'ni. 13 dan 3 tagacha.

Fikrimizcha, O‘zbekistonda ilg‘or ilm-fan yutuqlari va innovatsion texnologiyalarga
asoslangan kichik biznes va xususiy tadbirkorlikni rivojlantirish va uning samaradorligini
oshirish quyidagi omillar hisobiga muhim zarurat hisoblanadi:

birinchidan, kichik biznesning bozor kon'yunkturasi o‘zgarishlari va iste’'molchilar
ehtiyojlariga nisbatan tez moslasha olish xususiyatlariga ega ekanligi innovatsion
texnologiyalarni joriy etishda yirik korxonalarga nisbatan yuqori tavakkalchilikning pastligi
jihatidan yaxshi samara beradi;

ikkinchidan, kichik biznes subyektlari faoliyatiga innovatsion texnologiyalar joriy
etilishi ularning yuqori tranzaksion xarajatlarini kamaytirib, rentabellik ko‘rsatkichlarini
oshiradi;

uchinchidan, kichik biznes subyektlarining yangiliklarni tezkorlik bilan o‘zlashtira olish
salohiyati ularga innovatsiyalarni tijoratlashtirishdan yuqori daromad olish imkoniyatini
beradi;

to‘rtinchidan, kichik biznes subyektlari faoliyatiga boshqaruvning innovatsion
texnologiyalari joriy etilishi ular tomonidan ishlab chiqarilayotgan mahsulotlar tannarxini
kamaytirish, tovar va xizmatlar nomenklaturasini oshirish, yangi tovarlar turlarining sotish
hajmlarini kengaytirish hamda mahsulot sotishning istigbolli bozorlarini o‘zlashtirish hisobiga
ularning eksport salohiyati va raqobatbardoshligini oshiradi.

I 2024- yilda O‘zbekiston Respublikasi bo‘yicha kuzatilmaydigan iqtisodiyot

2- Rasmda 2024-yilda O‘zbekiston Respublikasi bo‘yicha kuzatilmaydigan iqtisodiyot [8]

Rasmda 2024-yilda O‘zbekiston Respublikasi bo‘yicha kuzatilmaydigan iqtisodiyot
hajmi va tarkibi tasvirlangan. Umumiy ko‘rsatkich kuzatilmaydigan iqtisodiyot - 505 650,1
mlrd so‘mni tashkil etadi. Bu ko‘rsatkich mamlakat YAIMining 34,8 foizini tashkil qilmoqda.
Tarkibiy qismlari kuzatilmaydigan iqtisodiyot ikki turga ajratilgan:

Norasmiy iqtisodiyot - 383 643,7 mlrd so‘'m bo‘lib, YAIMdagi ulushi: 26,4 foizni tashkil
etib Bu ko‘proq aholining norasmiy faoliyati, kichik savdo, xizmat ko‘rsatish, hisobga olinmagan
daromadlarni o‘z ichiga oladi. Yashirin iqtisodiyot - 122 006,5 mlrd so‘'m bo‘lib, YAIMdagi
ulushi: 8,4 foiz. Asosan soliglardan qochish, noqonuniy daromadlarni yashirish, noqonuniy
faoliyatlar bilan bog'liq jarayonlarni bildiradi. Grafik tahlil Doira diagrammasida uch qism
ko‘rsatilgan: 34,8 foiz - jami kuzatilmaydigan iqtisodiyot, 26,4 foiz - norasmiy iqtisodiyot, 8,4
foiz - yashirin iqtisodiyot. Demak, kuzatilmaydigan iqtisodiyotning katta qismi norasmiy
sektorga to‘g'ri kelmoqda (taxminan 3/4 qismi).

Xulosa. O‘zbekiston iqtisodiyotida xususiy sektor tobora muhim o‘rin egallab
bormoqda. Mamlakatda olib borilayotgan iqtisodiy islohotlar natijasida tadbirkorlik
muhitining yaxshilanishi, biznes yuritish uchun shart-sharoitlarning erkinlashuvi hamda
davlatning iqtisodiyotdagi ulushi qisqarib, xususiy mulkchilikning roli ortib bormoqda. Xususiy
sektor nafaqat yangi ish o‘rinlarini yaratish, balki ichki bozorni to‘ldirish, eksport salohiyatini
oshirish va xalqgaro maydonda raqobatbardosh mahsulotlar ishlab chigarishda ham asosiy omil
bo‘lib xizmat gilmoqda.

Kelgusida xususiy sektorni rivojlantirish istigbollari, avvalo, tadbirkorlikni qo‘llab-
quvvatlashning huquqiy asoslarini yanada mustahkamlash, soliq va kredit siyosatini
soddalashtirish, innovatsion faoliyatni kengaytirish hamda ragamli iqtisodiyot
imkoniyatlaridan foydalanish bilan chambarchas bog‘liq. Shu bilan birga, xususiy biznesni
qgo‘llash orqali hududiy iqtisodiy tengsizliklarni kamaytirish, yangi investitsiya loyihalarini
amalga oshirish va xalgning farovonligini oshirish imkoniyati mavjud.

Demak, xususiy sektor O‘zbekiston iqtisodiyotining barqaror o'sishi va
modernizatsiyasida yetakchi kuch bo‘lib, uning rivoji mamlakatning jahon iqtisodiy tizimida
munosib o‘rin egallashida hal giluvchi omil bo‘lib xizmat qiladi.

Adabiyotlar//Iutepatypa/References:

08.04.2022 Tadbirkorlik muhitini yaxshilash va xususiy sektorni rivojlantirish orqali
barqaror igtisodiy o‘sish uchun shart-sharoitlar yaratish borasidagi navbatdagi islohotlar
to‘grisida O‘zbekiston Respublikasi Prezidentining farmoni.

Xususiy sektordagi tadbirkorlik faoliyatiga berilayotgan imkoniyatlardan samarali
foydalanish. Inobatov Abror “Iqtisodiy taraqqiyot va tahlil” ilmiy elektron jurnal.
O‘zbekiston Respublikasi milliy statistika qo‘mitasi web-sayti, qo‘mita yangiliklari.

Uz daily yangiliklari, havola: https://www.uzdaily.uz/en/the-share-of-small-and-
private-business-in-exports-reached-295/?utm source=chatgpt.com

O‘zbekiston Respublikasi milliy statistika qo‘mitasi web-sayti, press-reliz

Uz daily yangiliklari, havola: https://www.uzdaily.uz/en/the-share-of-small-and-
private-business-in-exports-reached-295/?utm source=chatgpt.com

O‘zbekiston Respublikasi milliy statistika qo‘mitasi web-sayti, 2024 yilga YaIM bo‘yicha
pres-reliz

122


https://www.uzdaily.uz/en/the-share-of-small-and-private-business-in-exports-reached-295/?utm_source=chatgpt.com
https://www.uzdaily.uz/en/the-share-of-small-and-private-business-in-exports-reached-295/?utm_source=chatgpt.com
https://www.uzdaily.uz/en/the-share-of-small-and-private-business-in-exports-reached-295/?utm_source=chatgpt.com
https://www.uzdaily.uz/en/the-share-of-small-and-private-business-in-exports-reached-295/?utm_source=chatgpt.com

SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne 10 (5) - 2025

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

538


mailto:scienceproblems.uz@gmail.com

